
Sikolo sa la Sunda: 1 
 

Toho ya Tuto Daniele mwanana ya ipeile ku Mulimu ni 
mutoloki wa litolo 

Buka ya Bashemi 
 Sikolo sa la sunda sa kwahae 

Balatiwa Bashemi  
 Mwa amuhelwa kwa tuto ya sikolo sa lasunda ye li “Daniele mwanana ya ipeile 
ku mulimu ni mutoloki wa litolo”. 

Pampili ye imifa kabukuswani kamo muka lutela tuto ye. 

Mo mu kona ku itukiseza ni kufa tuto 

Ze tatama ki  zeñwi zeo mu swanela ku ezeza mwa ku itukiseza ni ku fela tuto ye. 

Muhato Sa kueza 

1.  
Mu kene fa likepe la Keleke ya ba Apositola ba Banca, ka ku sebelisa likepe le fa 
WhatsApp: 
https://bit.ly/3NACSSHS 

2.  

Mu be ni lisebeliso ze tatama kuli mu kone ku itukiseza kufa hande  tuto: 
• Bibele 
• Mapampili a lukisizwe kale a tuto ye. 
• Buka mwa sebeleza mwanana, lipotoloto ni lipendiso za banana, ni zeñwi cwalo. 
• Maswaniso aku buha a lukisizwe a kona ku sebeliswa ku ekeza fa halimu a tuto (ha ku 

konahala) 
• Katekisema ni buka ya lipuzo ni likalabo (Kwa banana ba bali mwa litopa za Tiisezo) 
Mamela:   
2.1: Nako yende yakufa tuto ki la Sunda ka kusasani, ka samulaho a sebelezo, sina banana ha ba 

fiwanga lituto ka nako yeo. 
2.2. Mukupiwa ku eza tuto ye bukuswani ha ku konahala, ka ku hupula nako nyana yeo banana ba 

kona ku teeleza ni ku utwisisa  hande. 
       (Mu sike mwa bulela ze sa ami tuto) ya mwanana – Ki mina mu ziba ahulu mwana mina ni ku fita.   

Ka mulao, sikolo sa la Sunda hasi swaneli ku fitelela mizuzu ye mashumi a mane nito tu keta 
lizoho (45 minutes). 

2.3: Lituto li kauhanyizwe ka litopa (Sikolo sa la Sunda, Taelo ya silumeli ni Tiisezo - SS1, RI1 or 
Confirmation). 

2.4: Mulizeze kapa ku ikopanya ni muluti wa sikolo sa la Sunda ha mu tokwa tuso kwa lisebeliso  ze 
bulezwi.  

3.  Mu lapele (Mubone tapelo ye ñozwi, kwa mafelelezo) mi mukupe Mulimu kuli ami eze 
sisebeliso mwa kufa tuto ye, ka mwa latela. 

4.  
Mu eze sibaka sa tuto kuba se sinde (ku sina lilata) fo mina ni mwanana mu bani  buino 
bo buswana.  
Ka mutala: Mu ine fa lishasha/ fa museme kapa fa lipula ku potoha tafule  

5.  Mu bale tuto ye lukisizwe. Mu kutele ku ibala hape kuli mui utwisise hande. Mu buhe 
maswaniso a tuto kuli mube ni kutwisiso hande  

https://bit.ly/3NACSSHS

6.  Mu iñolele tu ñusanyana twa butokwa to mubata ku hupula ha mufa tuto.   

 

Mufe tuto ya Sikolo sa la Sunda mwa ndu 

 

Mo kuswanehela ku itukiseza ni kufa tuto ye 

Lu zwela pili ku mifa mikwa, yeo muswanela ku itukiseza ni ku fa tuto ye: 

Muhato Sa kueza 

7.  Mu utwisise butokwa bwa tuto, yeo mwanana a swanezi ku mamela ni ku sa libala. 

8.  Mu fe mwana mina tuto ye, ka ku mukandekela likande la tuto.  Mu kona ni haiba ku mu 
balela likande le ha mu tabela.  

9.  Mu supeze mwana mina video, mi muketele butokwa mwa tuto ye. 

10.  Mu bulelele ni ku susuweza mwana mina kuli a eze musebezi o mwa buka ya hae, ya 
sikolo sa la sunda. 

11.  Mu lapele kapa mu kupe mwanana kuli a lapele kaku kwala tuto. 

 

Lisebeliso ze fumaneha kuama Sikolo sa kwahae 

Ze tatama ki lisebeliso ze kona ku ekeza ni ku tiiseza butokwa bwa tuto: 

1.  Mu eze likepe la WhatsApp la ku ikambota tuto ye ni mabasi a maňwi a sikolo sa la sunda. 

2. Mu ambole ni bashemi ba baňwi kuli mube ni kutwisiso ku amana ni tuto pili mu sika ifa kale 
ku mwana mina. 

3.  Mu be baba lukuluhile, ku batisisa litaba zeňwi kuama tuto ye.  

4. Muongaongi ni muluti wa sikolo sa la Sunda mwa kopano yamina ba itukiselize ku mi tusa. 

Tuto  
Toho ya Tuto   Daniele mwanana wa tumelo ni mutoloki wa litolo 

Bubali bwa Bibele Daniele 1 ni 2 

 

Mulelo wa tuto   
Banana ba ituta kuama  
 

Kile likande: 

Daniele ni balikani ba hae babalalu neli baana ba majuda baba kutekeha ni kuli neba 
ngilwe sina ka lifosi ku zwa mwa naha ya habo ya isilaele. Neba pila sina kaba balehi 
mwa naha ya babilona kwa muleneňi wa mulena Nebukadinezare 

Daniele ni balikani ba hae neba lumelezwi ku pila ni ku ikola sifumu sa mwa muleneňi. 

Neba fiwanga lico zende ze swana kono Daniele a taluseza kuli kuya ka sizo sa bona 
haba ci lico zeňwi ze ne ba fiwanga.  Neba bata ku siyala inge ba kuteka sizo sa bona 
mi ni kuli baka zwelapili kucanga miloho ni ku nwa mezi. 

Sikombwa sa mayemo a pahami sa tiiseza kuli haku konahali kuli Daniele niba habo ba 
kona kupila feela lico ona zeo, kono yena aba kolwisa kuli mulena uka ba tusa. 

Busihu bo buňwi mulena aba ni tolo ye sabisa mi a zuha inge a sa hupuli sesi ezahezi. 

Mulena Nebukadinezare a biza baana baba butali ba toloki ba litolo mi aba laela kuli 
bafe toloko ya tolo ya hae. Hakuna kuna ku bona ya na kona ku toloka tolo ya hae 

Daniele a kupa kupa a fiwe nakonyana ya ku kona ku toloka tolo yeo mi mulena a lumela.  
Daniele ni bakalikani ba hae ba lapela ku muňa’bupilo ni kumu kupa kuli a batuse ku 
fumana kalabo ye ama tolo ya mulena. 

A ya ni kuyo tolokela mulena ya na komokile ahulu ni kulibelela kuli a utwe toloko ya 
tolo ya hae.  Daniele a kolwisa mulena kuli Mulimu u ziba likunutu kaufela mi kiyo 
mutuna ku fita malena kaufela. 

Mulena a beya Daniele ni balikani ba hae kuba ba busi mwa muleneňi wa hae. 

Tuto ye italusaňi ku luna kacenu?  

• Luswanela ku tisa lika kaufela ku mulimu ka tapelo 

• Lu kona ku lapela ni ku bulela ku mulena nako kaufela 

• Lu tise buitumelo, tumbo, ni ze lu tokwa kaufela ku mulena mwa tapelo 
• Lu kona ku lapela ku mulena ni ha luli mwa sabo kapa mwa tabo. 
• Mulimu u inzi bukaufi ni luna nako kaufela sina mwana inezi bukaufi ku Daniele ni 

balikani ba hae. 
 

Lipuzo ze lu kona ku buza: 

Banana ba alabe lipuzo kaku bapanya mikwa ni likezo za luna za kacenu  
 

1. Kiňi Daniele ha na hana kuca lico zende za kwa muleneňi? 

Kalabo: Ne ba bata ku siyala inge ba sepahala kwa tumelo ya bona 
2. Neli lico maňi zeo Daniele ni balikani ba hae neba ca ka mazazi a lishumi? 

Kalabo: Miloho ni mezi 
3. Kana ki kuli mezi ni miloho neli ba kulisize nji? 

Kalabo: Batili! Neba nani makete a mande ni ku tiya. 
4. Daniele na lapela haňata, luna lu lapela hakai? 

Kalabo: Kakusasani ha lu zuha, busihu lusika pumula kala, lusi ka ca kale lico kapa 
nako kaufela mwa lizazi. 

5. Mulena na tokwa sikamaňi kwa baana ba hae baba butali? 

Kalabo: Na bata kuli bamu taluseze tolo ya hae ni ku I toloka. 
6. Kiňi mulena Nebukadinezare hana nyemezi baana b aba butali? 

Kalabo: Kakuli neba bulezi kuli ha kuna ya kona ku toloka tolo ya hae. 
7. Daniele na fumani cwaňi kaza tolo ya mulena ni kuli italusaňi 

Kalabo: Daniele ni balikani ba hae neba lapezi ni ku kupa muňa’bupilo kuli a 
batuse ku toloka tolo yeo. 

8. Kana so kile wa lapela ku muňa’ bupilo ni ku mu kupa kuli aku tuse? 

Kalabo: Eni,( ufe temuho ya hao)  

Tapelo ya bo Ndate ni Boma ye fiwa pili tuto isi ka tateka: 
 
Mulimu ya lateha. Lwa itumela kwa lizazi la kachenu 
Fuyola bashemi ni banana ba luna 
Tusa kuli lukone ku lemuha ku bateni kwa Hao  
Fuyola tuto ye lu taba ni yona  
Lwa kupa, ulu lute mo lu swanela kuku sebeleza  
Mi ulutuse ku eza tato ya Hao  
Kuli lu hule mwa kuba bukaufi ni Wena  
Luma Jesu ato lunga  
Mi ulutuse kuba baba itukiselize ku mukatanyeza 
 
Amen 
 
 
 
 
 


